
				এই পাতাটির মুদ্রণ সংশোধন করা প্রয়োজন। 
*खाई »१>> '
ভ্রাত বলিয়া স্বীকার করিতেছি, তখন র্যাহারা নির্দোষ জীবিক লাভের অভিলাষ করেন, র্তাহাদিগের নিমিত্ত কি পথ নির্দিষ্ট হইতে পারে। এবিষয়ে আমরা যত দূর চিন্তা করিয়াছি তাহাতে বিশেষ বিশেষরূপ কৃষি ও শিল্প কাৰ্য্যই সম্পূর্ণরূপে নির্দোষ বলিয়া প্রতীয়মান হয় । যেরূপ শিল্প ও কৃষি কৰ্ম্মে অধিক সময় ক্ষেপণ না করিয়া, মধামরূপ জীবিকা নির্বাহের উপযোগি অর্থ লাভ করিতে পারা যায, অথচ কোন প্রকার পাপে লিপ্ত হইতে না হয়, তাহাই এক্ষণে পূৰ্ব্বকালের ঋত বা অমৃত বৃত্তির সদৃশ । যাহাতে অল্প সময় ক্ষেপণ করিলে প্রয়োজনীয় ফল লাভ করা যায়, তাছাই যে শ্রেষ্ঠ ও পবিত্র পথ, এ কথা বলিবার তাৎপৰ্য্য এই যে, জীবিক লাভের নিমিত্ত যত অধিক সময় ক্ষেপণ করিতে হইবে, অন্যান্য কৰ্ত্তব্য সাধনে অধিক ক্রটি জন্মিবে; সুতরাং
তদ্রুপ সময়-সাপেক্ষ পথ সকল পরম্পরা
সম্বন্ধে পাপজনক তাহার আর সন্দেহ নাই ।
আমরা ইতস্ততঃ স্বদেশীয় লোকদিগকে উপযুক্ত জীবিকার অভাবে শীর্ণ ও তন্নিবন্ধন চিন্তাজ্বরে জীর্ণ হইতে দেখিয়া এবং যেখানেই যাহার জীবিকার সচ্ছলতা সেইখানেই পরপীড়ন বা নীচতম সেবা-বৃত্তির পরাকাষ্ঠ নিবন্ধন তাহার জীবন কলুষিত হইতে দেখিয়া, এখন হইতে অন্যান্য তত্ত্বের সঙ্গে সঙ্গে জীবিকা-তত্ত্ব প্রকাশ করিতে প্রবৃত্ত হইলাম। এই জীবিকাতত্ত্বে আমরা শিল্প, কৃষি ও বাণিজ্য সম্বন্ধে এরূপ প্রস্তাব সকল প্রকাশ করিব, যে বুদ্ধিমান পাঠকগণ তৎসমুদায়ের সাহায্যে অনায়াসেই নূতন নূতন পথ সকল অবলম্বন করিয়া উপযুক্ত জীবিকা লাভ করিতে সমর্থ হইবেন। যাহারা অবাধে পবিত্রতম জীবিকা

লাভ করিয়া কাল যাপন করিতে চাহেন এবং র্যাহারা কিঞ্চিৎ অধিক আয়াস স্বীকার পূর্বক নাতিদোষ গুণবিশিষ্ট নূতন নূতন পথ সকল অবলম্বন করিয়া প্রচুর পরিমাণে অর্থে পার্জন করিতে বাসন করেন, তাহারা সকলেই স্ব স্ব মনোরথ পূরণোপযোগী পাঠ্য বিষয় সমুদায় আমাদিগের জীবিকাতত্ত্বে প্রাপ্ত হইতে পারিবেন । আমরা সেবা-বৃত্তি ভিন্ন জীবিক লাভের আর আর সমুদায় পথই সাধ্যমত প্রকাশ করিতে চেষ্টা করিব । শিল্প, কৃষি ও বাণিজ্য সম্বন্ধীয় যে সমুদায় বাস্তবিক ফলপ্রদ বিষয় আমাদিগের দেশের এক প্রদেশে প্রচলিত আছে,অন্যান্য প্রদেশে নাই, তৎসমুদায় আমরা সাধ্যমতে অনু সন্ধান করিয়৷ সৰ্ব্বসাধারণের গোচরীর্থে প্রকাশ করিব । ইউরোপীয় শিল্প, কৃষি ও বাণিজ্য সম্বন্ধীয় যে সকল বিষয় অামাদিগের দেশের লোকেরা অক্লেশে ও অনতিবৃহৎ যন্ত্রাদির সাহায্যে সম্পন্ন করিয়া বিশেষ লাভবান হইতে পারেন তৎসমুদায়ই বিশেষ রূপে বিবৃত হইবে । যেরূপ সামান্য ভাষায় ও সহজ প্রণালীতে উক্ত প্রস্তাব সকল বিবৃত করিলে তৎসমুদায়, বিশেষজ্ঞ ব্যক্তিদিগের উপদেশ অপেক্ষা না করিয়া, সামান্য বুদ্ধিবিশিষ্ট লোকেরাও বুঝিতে পারেন ও তদনুসারে কার্য্য করিয়া লাভবান হইতে পারেন, আমরা জীবিকাতত্ত্বের সমস্ত বিষয়েই সেইরূপ ভাষা ও প্রণালী অবলম্বন করিব, সুতরাং বিজ্ঞ পাঠকমাত্রেরই নিকটে আমাদিগের প্রার্থনা এই যে, তাহারা আমাদিগের জীবিকাতত্ত্বের কোন প্রস্তাবে কোন ব্যাকরণ বা অলঙ্কার-দোষ দেখিলে তাহার জন্য র্তাহারা যেন আমাদিগকে ক্ষমা
করেন । t

